
ich solte sin ze rehte ein lebendic man,
ob ei; den tumben willen sin verheere.

15 nu sihe ich wol, daz im ist gar unmaere,
wie ez mir an dem ende süle ergän.

Sit ich dich, herze, niht wol mac erwenden,
dun wellest mich vil trüreclichen län,
so bite ich got daz er dich ruoche senden

20 an eine stat da man dich wol enpfä.
owe wie sol ez armen dir ergän!
wTie torstest eine an solhe not ernenden?
wer sol dir dine sorge helfen enden

mit solhen triuwen, als ich hän getan?

Heinrich von Morungen.
8. Erhörung.

In so höher swebender wünne

so gestuont min herze an fröiden nie.
ich var alse ich fliegen künne
mit gedanken iemer umbe sie,

5 sit daz mich ir tröst enpfie,
der mir durch die sele min

mitten in daz herze gie.
Swaz ich wünnecliches schouwe,
deist spil gegen der wünne die

ich hän.
io luft und erde, walt und ouwe,

suhl die zit der fröide min enpfän.
mir ist komen ein hügender wän
und ein wünneclicher tröst,

des min muot sol höhe stän.

15 Wol dem wünneclichen maere,
daz so süeze durch min öre erklanc,
und der sanfte tuender swaere,
diu mit fröiden in min herze

sanc,
dä von mir ein wünne entspranc,

so diu vor liebe alsam ein tou
mir üz von den ougen dranc.

Saelic si diu süeze stunde,
saelic si diu zit, der werde tac,
dö daz wort gie von ir munde,

25 daz dem herzen min sö nähen lac,
daz min lip von fröide erschrac,
und enweiz von liebe joch

was ich vor ir sprechen mac.

Eeinmar der Alte.
9.

Wol mich lieber maere,
daz ich hän vernomen
daz der winter swaere
welle ze ende komen.

5 käme ich des erbeiten mac,
sit ich fröude niht enpflac
sit der kalte rife lac.

Mich enhazzet niemen,
ob ich bin gemeit.

io weiz got, tuot ez iemen,
deist unsaelekeit,
wände ich schaden niht enkan.
swes öt si mir wole gan,
waz wil des ein ander man?

Bekenntnis.

15 Solte ich mine liebe

bergen unde heln,
sö müest ich ze diebe
werden unde stein,

sinneclich ich daz bewar.
20 min gewerbe ist anders war,

ich ge dannän oder dar.
Sö si mit dem balle

tribet kindes spot,
dazs iht sere valle

25 daz verbiete got.
megde, lät iur dringen sin:
stözet ir min frouwelin,
söst der schade halber min.

9,17f. ich müßte eine Freude erheucheln, die nicht aus meinem Liebesglück llösse.

da/,s, da?, sie.


